Պոեզիա. Գեղարվեստական գրականության մի ճյուղը՝ չափածո պատկերավոր խոսքով հույզեր՝ մտքեր արտահայտելու և կերպարներ կերտելու արվեստը:
Ստեղծել. Առաջացնել, առաջ բերել, գոյություն տալ, գոյացնել, ստեղծագործական աշխատանքով կերտել:
Չափածո. Չափական ստեղծագործությունների ամբողջությունը որպես գեղարվեստական գրականության ճյուղ:
Ստեղծագործություն. Արվեստի՝ գրականության և առհասարակ՝ հոգևոր արժեքներ ստեղծելու մարդկային գործունեություն, ստեղծագործական գործունեություն:
Ընդհանրական. Ամենքին՝ ամեն ինչի հատուկ՝ վերաբերող, համընդհանուր: Տվյալ կարգի՝ խմբի՝ կուսակցության՝ ընկերության բոլոր անդամներին՝ ամբողջ կազմին վերաբերող՝ ընդգրկող:
Գեղագիտական. Գեղագետին՝ գեղագիտության հատուկ:
Առանձնահատկություն. Առանձնահատուկ լինելը: Ուրույն՝ ինքնատիպ հատկանիշ:
Բարեհնչություն. Բարեհունչ լինելը:
Ռիթմ. Չափ, որևէ բանի հաջորդականության՝ պարբերականության դադարների ու կրկնության տևողություն:
Շումերական. Սումերական: Սումերներին հատուկ՝ վերաբերող, սումերների:
Էպոս. Ժողովրդական խոշոր դյուցազներգական՝ վիպերգական ստեղծագործություն: Այդ կարգի երգերի ամբողջությունը, որպես գրականության բնագավառ:
Նմուշ. Որևէ նյութի՝ մթերքի՝ արտադրանքի ևն մաս՝ փոքր քանակություն, որով կարելի է գաղափար կազմել ամբողջի մասին:
Ծագել. Երկնակամարի վրա երևալ՝ հայտնվել (երկնային լուսատուների մասին): Բացվել, ծեգել, ցաթել (լույսի՝ օրվա ճառագայթների մասին):
Ժողովրդական. Ժողովրդին հատուկ՝ վերաբերող, ժողովրդի: Ժողովրդին՝ երկրին պատկանող, ազգային:
Երգ. Բանաստեղծական-երաժշտական ստեղծագործություն՝ երգելու համար, ձայնագրված ոտանավոր:
Առհասարակ. Ընդհանրապես, ընդհանուր առմամբ: (հնացած) Բոլորը միասին առնված, բոլորը:
Դեպք. Անցք, եղելություն, պատահմունք: Առիթ, պատեհություն, պատեհ առիթ: Պարագա, հանգամանք:
Բնութագրել. Բնույթը որոշել, բնութագիրը՝ էությունը բացահայտել, բնորոշել:
Ուղղություն. Այն կետը՝ կողմը, դեպի որն ուղղված է գործողությունը՝ շարժումը ևն: Այն կողմը, որտեղ մի բան գտնվում է՝ տեղի է ունենում ևն:
Փորձ. Կյանքից՝ գործունեությունից ևն քաղած գործնական գիտելիքների, հմտությունների, ունակությունների ևն ամբողջությունը:
Ճարտասանություն. Ճարտասան լինելը: Գեղեցիկ, ազդու և համոզիչ կերպով խոսելու կամ գրելու արվեստը:
Դրամա. (գրականագիտություն) Թատերական ստեղծագործություն, որ պատկերում է բարդ ու լուրջ հանգույցներ, լարված պայքար, բայց ոչ հերոսական բովանդակությամբ:
Կատակերգություն. (թատերական) Ուրախ, ծիծաղաշարժ կամ սատիրական բովանդակությամբ դրամատիկական ստեղծագործություն, որտեղ ծաղրվում կամ խարազանվում են հասարակական կամ կենցաղային արատները, կոմեդիա:
Ուսումնասիրություն. Որևէ հարցի՝ խնդրի գիտական հետազոտություն: Այդպիսի հետազոտությամբ ստացված արդյունք (աշխատություն, գյուտ, հայանագործություն ևն):
Հատկանիշ. Առանձնահատուկ՝ յուրահատուկ նշան՝ հատկություն՝ գիծ, որով մեկը կամ մի բան բնորոշվում է:
Կրկնություն. Կրկնելը, կրկնվելը: Կրկնելու համար նախատեսված՝ տրված նյութ (վարժություն, առաջադրանք ևն):
Բանաստեղծական. Բանաստեղծին հատուկ՝ վերաբերող: Բանաստեղծության բնույթ ունեցող:
Ձև. Առարկայի արտաքին տեսքը: Մարդու մարմնի կազմվածքի ընդհանուր գծագրությունը՝ կառուցվածքը:
Հանգ. Շունչ: Եղանակ, կարգ: Երգի եղանակ՝ ձայն: Տեսակ: Մեկին նմանվելը՝ ընդօրինակելը:
Ընդգծել. Շարադրանքի մեջ բառի՝ նախադասության ևն տակ գիծ քաշել՝ առանձին ուշադրություն հրավիրելու համար:
Զանազանել. Տարբերել, զգալ իրերի պեսպիսությունը՝ տեսակ-տեսակ լինելը: Տարբերություն դնել, ընտրություն անել, ջոկել:
Շարադրանք. ՈրևԷ գաղափարի՝ ուսումնասիրության՝ ստեղծագործության շարադրված տեքստը:
Որոշակիորեն. Որոշակի կերպով:
Տեղեկատվական. Տեղեկատուին՝ տեղեկատվության հատուկ՝ վերաբերող: Տեղեկատու:
Հուզականություն. Հուզական լինելը:
Զգացական. Զգացմունք արտահայտող:
Արձագանք. Ձայնի անդրադարձումը՝ հետադարձ կրկնությունը: (ֆիզիկա) Արտաքին գործոնների ազդեցությամբ որևէ տատանողական սիստեմի մեջ տեղի ունեցող տատանման ուժգնացման երևույթը:
Արթնացնել. Քնից զարթնեցնել: Աչալուրջ՝ ուշադիր դարձնել: (փոխաբերական) Արծարծել, բորբոքել:
Համահնչունություն. Ներդաշնակություն:
Ալիտերացիա. Բաղաձայնույթ:
Անվանաբանություն. Բառագիտության այն բաժինը, որ զբաղվում է հատուկ անունների ուսումնասիրությամբ (օնոմաստիկա, օնոմատոլոգիա):
Երաժշտական. Երաժշտության հատուկ՝ վերաբերող, երաժշտության: Երաժշտության միջոցով դրսևորվող՝ արտահայտվող՝ կերտվող:
Հմայական. Հմայության հատուկ, հմայելու զորություն ունեցող:
Երկիմաստություն. Երկիմաստ լինելը:
Խորհրդանշան. Խորհրդանիշ:
Հեգնանք. Նուրբ՝ սքողված ծաղր: Հեգնական՝ ծաղրական խոսք՝ արտահայտություն՝ վերաբերմունք, ծաղրանք:
Ոճական. Ոճին հատուկ:
Բանաստեղծություն. Չափական գրական ստեղծագործության արվեստը որպես գեղարվեստական գրականության բնագավառ, պոեզիա:
Բազ. Թաղանթաթևավորների կարգին պատկանող միջատ, կրետ:
Մեկնաբանություն. Որևէ բնագրի բացատրություն՝ պարզաբանում: Բացատրական՝ լուսաբանող ու քննադատական դատողություններ որևէ բանի մասին:
Բաղադրիչ. Որևէ բաղկացություն կազմող, որևէ միացության կազմի մեջ մտնող: Որևէ բաղկացության՝ միացության կազմի մեջ մտնող տարր՝ մաս (կոմպոնենտ):
Փոխաբերություն. Բառերի՝ արտահայտությունների կամ դարձվածների գործածությունը այլաբանական առումով՝ նմանության, համեմատության, հարաբերակցության կամ առնչակցության հիման վրա:
Համեմատություն. Համեմատելը, համեմատվելը: (գրականագիտություն) Արտահայտություն՝ դարձվածք՝ պատկերավոր խոսք, որի մեջ մի երևույթ՝ առարկա ևն նմանեցվում է մի ուրիշի:
Փոխանունություն. Որևէ խոսքի մասի պատկանող բառի գործածությունը մի այլ խոսքի մասի բառի դերով:
Առնչություն. Ներքին բնական կապ: Առհասարակ` կապ, հարաբերություն, կապակցություն:
Նշանակություն. Իմաստ, միտք, բովանդակություն: Կարևորաթյուն, արժեք: Հասարակական դեր:
Փոփոխություն. Որևէ բանի մի վիճակից՝ դրությունից՝ կերպարանքից մի այլ վիճակի՝ դրության՝ կերպարանքի փոխվելը՝ վերածվելը:
Անուղղակի. Ոչ ուղղակի, ոչ անմիջական, կողմնակի:
Անսովոր. Ոչ սովորական, օտարոտի: Տսովորած, անվարժ, չվարժված: (փոխաբերական) Ոչ սովորական՝ արտակարգ:
Հարազատություն. Հարազատ լինելը: (հավաքական) Հարազատներ:
Դրսևորում. Դրսևորելը, դրսևորվելը: Արտահայտություն, գոյության ձև, իրական վիճակ: 
Բանաստեղծ. Չափածո ստեղծագործություններ գրող: (փոխաբերական) Գեղեցիկը սիրող և հասկացող, բանաստեղծական ճաշակ ունեցող:
Բարեհնչունություն. Բարեհնչուն լինելը:
Արտացոլել. Լույսը՝ առարկայի պատկերը անդրադարձնել: Իր մակերեսի վրա պատկերը ցոլացնել:
Քննադատություն. Որևէ բանի քննարկում՝ վերլուծություն՝ թերությունները՝ սխալներն ու առավելությունները բացահայտելու և ճիշտ կերպով գնահատելու համար:
Խաղարկել. Վիճակահանության միջոցով շահումները որոշել (փոխառության, վիճակախաղի ևն):
Պոետ. Բանաստեղծ:
Հնարք. Հնարավորություն: Միջոց, ճար: Ճարտարություն: Խորամանկություն, վարպետություն:

